desenvolvemento sustentébel

Da horta a mesa... utopia ou realidade?

procesado, se son produtos de estacion, etc.

Figura 1. Kilometros percorridos por grupo de alimentos -
Extraida da guia Mdis alé do prato

Sistema alimentario global

O cambio climatico é un dos grandes desafios da huma-
nidade e unha das principais ameazas para o desenvol-
vemento sostible, con grandes consecuencias econo6-
micas, sociais e ambientais. A orixe deste aumento das
emisions atépase, fundamentalmente, na queima de
combustibles fésiles e no uso de terra destinada & agri-
cultura (IPCC, 2015).

Ao longo do século XX, a alimentacion sufriu cambios
drasticos e moi rapidos no seu modelo de producién e
comercializacién, debido & chamada Revolucién Verde,
que xurdiu tras a Segunda Guerra Mundial. A nova agri-
cultura de alta producién implicou problemas de carac-
ter ambiental, social, sanitario e econdmico. A globali-
zacién e a internacionalizacién significaron unha maior
interdependencia entre a actividade econdémica e as re-
laciéns de intercambio dos paises.

A transformacién do sistema agroalimentario en
Galicia

No caso galego, a transformacion profunda da agri-
cultura e do sistema agroalimentario acelerouse coa
entrada na Unién Europea en 1986. Comezou a "mo-
dernizacién" da comida, dos habitos de consumo e da
producién de alimentos: cada vez maior especializa-
cién nalguns produtos; a dependencia cada vez maior
do mercado internacional; unhas dietas cada vez mais
parecidas &s da poboacién europea e americana; unha
perda de variedades vexetais e animais; unha perda de
costumes alimentarias; e unha crecente industrializa-

O xeito en que se producen, distriblen e consomen os alimentos implica diversas consecuencias sociais,
ambientais e sanitarias. O sistema alimentario globalizado baséase na producién alimentaria industrial, alimentos
quilométricos e féra de tempada, con elevado emprego de agroquimicos, elevada pegada de carbono e hidrica,
etc. Estes impactos varian en escala e en dimension, segundo sexa a forma de producir e de consumir. Para poder
cuantificalos debemos ter en conta o modo en que son producidos os alimentos, os quilometros que percorren
desde a producién ao consumo, a maneira de transportalos, o desperdicio, o seu nivel de transformacién e

cién do campo e da alimentacién, a vez que unha artifi-
cializacién dos modelos de producién e de consumo, e
a expansién do monocultivo.

Ademais, esa modernizacién desembocou nun retroceso
da actividade agraria e gandeira e no acelerado abando-
no do medio rural. Asi, en cuestién de vinte anos (entre
1989 e 2009) produciuse unha reducién do 77,5% no nu-
mero de explotacidns agrarias presentes en Galicia. Re-
sultado: menos explotaciéns agrarias, cun maior tamafio
medio (multiplicou por mais de 2 entre 1997 e 2016).

Pegada de carbono

Segundo o informe IPCC de 2019, as actividades rela-
tivas & agricultura, silvicultura e outros usos da terra
representaron ao redor do 13% das emisions de CO,,
0 44% das de metano (CH,) e o0 81% das de éxido ni-
troso (N,0) a nivel mundial durante 2007-2016, o que
representa o 23% do total de emisiéns de caracter an-
tropoxénico. Se se inclUen as emisidns asociadas coas
actividades previas e posteriores a producién no siste-
ma alimentario mundial, estimase que as emisiéns se
sitlan entre 0 21% e 0 37% do total das emisiéns antro-
poxénicas netas de gases de efecto invernadoiro (GEl).

"Transportanse milleiros
de toneladas de alimentos
que poderian ser producidos
nos paises que os importan”

Cabe destacar os GEl vencellados ao transporte. Unha
parte importante dos alimentos que consumimos pro-
ceden doutros paises. Estes alimentos que se producen
lonxe e percorren moitos quilometros para chegar a nosa
mesa cofiécense como alimentos quilométricos. Na Figu-
ra 1 mostramos as longas distancias que percorren varios
grupos de produtos que consumimos normalmente. Asi
mesmo, cos datos da Figura 2, tamén podemos concluir
que se transportan milleiros de toneladas de alimentos
que poderian ser producidos nos paises que os importan.
O transporte produce elevadas emisidns de gases efecto
invernadoiro que serian evitables se apostasemos pola
soberania alimentaria de cada territorio.

Desperdicio alimentario

O destino da producién de alimentos non sempre ¢ ali-
mentar as persoas. En moitos casos producense grandes

Produto Importacidns Exportacions
Cereais - Exc Cervexa 18.226 2.961
Hortalizas 1.377 8.891

Froitas -Exc Vifio 2.479 7.727

Carne 570 2.529

Peixe e produtos do mar | 2.457,84 1.565,83

Figura 2. Importaciéns e exportaciéns dos alimentos en
Espafa no 2020 - Elaboracién propia

perdas, inclusive durante o cultivo de froitas e hortalizas
(0 9,57% e 8,28%). Reducindo o desperdicio de alimentos
evitariamos ter que producir mais e causariamos menos
impactos ambientais. E tamén aforrariamos difieiro: es-
timouse que o desperdicio de alimento custa 143.000
milléns de euros ao ano, contabilizando tanto o propio
desperdicio de recursos coma o seu impacto ambiental.

Monocultivos terrorificos

Entre os impactos ecoldxicos mais importantes da agri-
cultura a gran escala atopamos que os monocultivos
ocupan arredor do 80% das hectareas de producion en
todo o0 mundo. Debido & sia homoxeneidade xenética e
a sUa baixa diversidade ecoléxica, son moi vulnerables
as infestacions de insectos, enfermidades, pragas, etc.
Para controlar estas pragas aplicaronse mais de 4.122
toneladas de praguicidas no ano 2018, dos que apenas o
1% alcanzaron o seu obxectivo. A maioria dos pesticidas
rematan no solo, nas augas e no ar, o que causa danos
ambientais pero tamén danos na satde das persoas (Al-
tieri et al., 2020).

Ademais, en moitos casos, os alimentos producidos de
xeito intensivo destinanse a elaboracién de pensos (un

33,54% dos cereais, exceptuando a cebada), cosméticos,
biodiésel, plasticos ou outros produtos. Nesta Ultima,

destacamos a producién de aceites vexetais: os cultivos
oleaxinosos destinanse nun 82,25% a esta producion.
Esta demanda elevada de aceites vexetais como o aceite
de palma incrementou as taxas de deforestacion, o que
estd provocando graves danos & biodiversidade coa des-
truciéon masiva de habitats excepcionais para moitisimas
especies vulnerabeis.

Pegada na saude

A exposicion a pesticidas, de forma accidental ou inten-
cionada, é unha das causas mais frecuente de intoxica-
ciéons no mundo e provoca miles de mortes. A exposicién
a pesticidas a longo prazo produce efectos sobre a saude
humana principalmente de tres formas: cancro, efectos
neurotéxicos (polineuropatia, enfermidade de Parkin-
son, déficits neuroldxicos na infancia, etc.) e trastornos
reprodutivos (infertilidade, defectos de nacemento...).

"Os monocultivos ocupan arredor do
80% das hectareas de producion en
todo o mundo”

Pero hai mais. A dieta dominante (ultraproteica, ultrae-
nerxética, ultraprocesada...) tamén ten efectos na saude
das persoas. Os datos da Organizacién Mundial da Saude
indican que mais do 50% da poboacién europea ten so-
brepeso e mais do 20% é obesa. As dietas non saudabeis
son o principal factor de risco de enfermidades e de mor-
talidade en Europa, e afectan en maior medida aos gru-
pos sociais mais pobres. En Europa, os riscos asociados
coa dieta son os responsabeis da metade das mortes e
das incapacidades provocadas polas enfermidades car-
diovasculares. Curiosamente, unha dieta con menor pe-
gada ecolodxica é tamén mais saudable para as persoas.

Que entendemos por seguridade alimentaria?

Producimos cantidades enormes de alimentos a nivel
mundial pero unha parte importante vai destinada &
producién industrial, o que tan s6 deixa malnutricion e
fame ao seu arredor. O modelo dominante desemboca
nunha gran desigualdade alimentaria entre territorios,
con lugares con enorme escaseza.

"A seguridade alimentaria é
fundamental para garantir unha
sociedade estable"

Segundo a FAO (Organizacion das Nacions Unidas para
a Alimentacién e a Agricultura), a seguridade alimentaria
dase "cando todas as persoas tefien, en todo momento,
acceso fisico e econémico a suficiente alimento, seguro
e nutritivo, para satisfacer as sudas necesidades alimen-
ticias e as suas preferencias, co obxecto de levar a cabo
unha vida activa e sa".

A seguridade alimentaria é fundamental para garantir
unha sociedade estable: a alimentacion é un dereito hu-
mano recofiecido. Durante décadas considerouse que
a seguridade alimentaria poderia lograrse mediante o

comercio de alimentos producidos na agricultura indus-
trial a gran escala e a liberalizacién deste comercio, pero
esta agricultura ignorou os efectos adversos, como a
deslocalizacion da producion, coa consecuente falta de
control politico, a desposesion dos pequenos produto-
res e o artificio de moitos dos produtos agricolas (Ange-
lo, 2017; Cascante-Hernandez, 2021).

Estes datos e as preocupaciéns globais estan deman-
dando unha transicién ata a soberania alimentaria, que
se define como o dereito dos pobos a alimentos nutri-
tivos e culturalmente adecuados, producidos de forma
sostible e ecoldxica, e o seu dereito a escoller o seu pro-
pio sistema alimentario e produtivo. Deste xeito, ponse
no corazén dos sistemas e das politicas alimentarias as
persoas que producen, distriblen e consomen alimen-
tos por riba das esixencias dos mercados; dase priori-
dade as economias e aos mercados locais; e outérgase
poder as persoas campesifias, & agricultura e ao pasto-
reo familiar e tradicional, asi como a pesca artesanal.

En conclusién

Temos claro que outro modelo agroalimentario é po-
sible se aplicamos o criterio agroecol6xico. Podemos
apoiarnos en tres reflexiéns principais:

+ "Como" se produce a comida, cunha aposta pola
agricultura sostible (organica ou campesifia) basea-
da nos recursos locais.

+ "Onde" se produce e "onde" se consome, co incen-
tivo da compra de alimentos de proximidade que
favoreza a distribucion territorial da renda e o des-
envolvemento local.

+  "Que" se consome, a través dunha normalizacién
das dietas que reduzan os impactos ambientais e
os danos na saude das persoas.

Como persoas consumidoras podemos apostar polas
cadeas curtas de comercializacion, onde adquirimos di-
rectamente os produtos as persoas labregas no dmbito
local. Desta maneira apoiamos e fortalecemos modelos
agrarios e gandeiros mais sostibles, que protexen tanto
a nosa saude como a natureza en si mesma. Este é o
camifio para incrementar a nosa soberania e segurida-
de alimentarias. Sen agroecoloxia, que seria de nés sen
agroecoloxia!

